
GJYKATËS SË QARKUT TË PRIZRENIT
Në pajtim me Nenet 304 dhe 305 të Kodit të Përkohshëm të Proçedurës Penale të Kosovës (KPPPK), Roberta Baldini, Prokurore Publike Ndërkombëtare për Qarkun e Prizrenit, paraqet këtë:
AKTAKUZË
kundër:

	1
	Emri:
	Gani Hazeraj, i njohur ndryshe si Gani Thaci

	
	Emri i të Atit:
	

	
	Datëlindja:
	

	
	Vendlindja:
	Fshati Tërnje/Trnje, Komuna e Suhareke/Suva Reka 

	
	Gjinia:
	Mashkull

	
	Adresa:
	Fshati Tërnje/Trnje 

	
	Kombësia:
	Shqiptar i Kosovës

	
	Statusi i kujdestarisë
	Arrest shtëpiak


PËRSHKRIMI DHE EMËRTIMET LIGJORE TË VEPRAVE PENALE
(NË PAJTIM ME NENIN 305(1)(3) DHE 305(1(4) KPPPK)
Pika 1.  Pjesëmarrja në një Tubim që Kryen Akte Dhune (si udhëheqës), në shkelje të Nenit 200(2) të Ligjit Penal të Kosovës (LPK), e dënueshme me burgim një (1) deri në (10) vjet.
(E barazvlefshme me Pjesëmarrje në një Turmë që Kryen një Vepër Penale (si organizator), Neni 320 (2) i Kodit të Përkohshëm Penal të Kosovës (KPPK), e dënueshme me burgim nga një (1) deri në dhjetë (10) vjet)
Pika 2.  Pjesëmarrja në një Tubim që Kryen Akte Dhune, në shkelje të Nenit 200(1) të Ligjit Penal të Kosovës (LPK), e dënueshme me burgim nga tre (3) muaj deri në pesë (5) vjet. 
(E barazvlefshme me Pjesëmarrje në një Turmë që Kryen një Vepër Neni 320 (1) i Kodit të Përkohshëm Penal të Kosovës (KPPK), e dënueshme me burgim nga tre (3) muaj deri në pesë (5) vjet. 

Pika 3.  Nxitje/Shtytje, në shkelje të Nenit 23 të Ligjit Penal të Republikës Socialiste Federale të Jugosllavisë (LP i RSFJ), e dënueshme sikurse ta ketë kryer vetë veprën penale të cilën ka shtytur dikë tjetër të kryejë. 
(E barazvlefshme me Shtytje, Neni 24 i Kodit të Përkohshëm Penal të Kosovës (KPPK), e dënueshme sikurse ai vetë ta kishte kryer këtë vepër penale, nëse vepra penale është kryer nën ndikimin e tij. 
Për shkak se::

Më 17 dhe 18 mars 2004, në Prizren, në cilësi të udhëheqësit, ai ishte pjesë e një grupi, që me veprime të përbashkëta, ka dëmtuar pasuri dhe ka kryer akte të tjera të  rënda dhune.  

Në prill 2004, pas ngjarjeve të 17 dhe 18 marsit 2004, policia ka marrë në pyetje një sërë dëshmitarësh të cilët kanë deklaruar se një person, më vonë i identifikuar si Gani Hazeraj, ka qenë udhëheqësi i demonstratave në Prizren.  Dëshmitarët ishin në gjendje të identifikonin Z. Hazeraj në fotografitë e treguara nga policia.  Ata deklaruan se Z. Hazeraj komandonte turmat se si të vepronin dhe ku të shkonin.   Një dëshmitar, reporter i një stacioni televiziv lokal, ka deklaruar se ai është kërcënuar nga Z. Hazeraj.  Raporterit i sht thn se nëse filmimi do të transmetohej në televizion, atëherë ai do të kishte telashe me Z. Hazeraj.
BAZAT PËR NGRITJEN E AKTAKUZËS
(NË PAJTIM ME NENIN 305(1)(5))

1.  Në 17 dhe 18 mars 2004, shqiptarë të Kosovës dolën në rrugë për të protestuar mbytjen e tre fëmijëve shqiptarë, që supozohet të jetë kryer nga serbë të Kosovës.  Në disa lokacione, protestat u shndërruan në turma të dhunshme dhe shkatërruese.   Në Prizren, në datat në fjalë, protestuesit kanë djegur vendbanime dhe kisha serbe, kanë gjuajtur me gure drejt Selisë së UNMIK-ut, Stacionit Policor të Prizrenit, Selis Rajonal të Policisë së Prizrenit, dhe oficerëve policisë që prpiqeshin të mbronin këto lokacione. Gjatë këtyre ngjarjeve, disa oficerë të policisë kanë pësuar lëndime ndërkohë që një sasi e konsiduerueshme pronash jan dmtuar. 
Konkretisht, Gani Hazeraj akuzohet se ka kryer veprimet në vijim:
2. Në 17 dhe 18 mars 2004, në Prizren, në cilësi të udhëheqësit, ai ishte pjesë e një grupi, që me veprime të përbashkëta, ka dëmtuar pasuri dhe ka kryer akte të tjera të  rënda dhune, në shkelje të Nenit 200 të LPK-së, i barazvlefshëm me Nenin 320 të KPPK-së. 

PROÇEDURA PENALE e NDËRMARRË NGA ORGANI I AKUZËS
3. Në 8 prill 2004, Gani Hazeraj u arrestua pasi ishte identifikuar nga disa dëshmitarë, si udhëheqësi i trazirave të 17 dhe 18 marsit, në Prizren.  Ai u njoftua me të drejtat e tij dhe më pas i dha një deklaratë policisë. 

4. Në 9 prill 2004, Prokurorja Ndërkombëtare, Deborah Wilkinson, lëshoi një Urdhër për Bastisje.  Gjatë bastisjes u konfiskuan disa video-kaseta nga ambientet/lokalet e Z. Hazeraj.  

5. Në 13 nëntor 2006, Prokurorja Publike Ndërkombëtare, Roberta M. Baldini, në përputhje me Nenet 220 dhe 221 të KPPPK-së, depozitoi një Aktvendim për Fillim të Hetimit kundër Gani Hazerajt.  Në kohën e depozitimit të këtij Aktvendimi, ai dyshohej se kishte kryer veprën penale të përmendur më sipër. 
6. Në 27 prill 2007, Prokurorja Publike Ndërkombëtare, në përputhje me Nenin 225 të KPPPK-së, depozitoi një Kërkesë për Vazhdim/Zgjatje të Hetimit kundër Gani Hazeraj.   Gjykata lëshoi një Aktvendim për Vazhdim të Hetimit, më 9 korrik 2007. 
7. Në një datë të panjohur, i dyshuari u largua nga Kosova duke e bërë veten të padisponueshëm për Policinë dhe Prokurorin.  Sipas familjes së tij, ai ndodhej me banim në Francë.  Matjet telefonike tregojnë se Znj. Hazeraj ka marrë disa telefonata nga një numër telefoni në Francë.  Prokurorja Ndërkombëtare paraqiti një kërkesë për një urdhër-arresti vendor dhe ndërkombëtar.  Gjykata lëshoi urdhëresat e kërkuara më datë 4 mars 2008.

8. Më 13 korrik 2007, Prokurorja Publike Ndërkombëtare, në përputhje me Nenin 223 të KPPPK-së lëshoi një vendim për Pezullim të Hetimit kundër Gani Hazerajt.  
9. Më 7 maj 2008, në orën 11:00, policia vuri nën arrest Gani Hazerajn.  Menjëherë, Prokurorja Publike Ndërkombëtare depozitoi një Aktvendim për Rifillim të Hetimit.  I dyshuari u mbajt i paraburgosur deri më 8 qershor 2008, kur u lirua dhe u vu nën arrest shtëpiak.    
10. Më 19 maj 2008, Prokurorja Publike Ndërkombëtare, në përputhje me Nenet 229-236 të KPPPK-së, mori në pyetje të pandehurin.

PROVAT DHE INFORMACIONET E MBLEDHURA
Përcaktimi i fakteve relevante është bërë në bazë të provave të ndryshme të mbledhura.  Organi i akuzës argumenton se identifikimi i të dyshuarit si udhëheqës nga dëshmitarë të ndryshëm, fakti se vetë i dyshuari ka deklaruar se ishte në vendngjarje, dhe provat fotografike, të gjitha këto mbështesin akuzat kundër të dyshuarit. 

Deklaratat e të dyshuarit:
11. Gjatë marrjes në pyetje nga policia më 8 prill 2004, (Dosja 2 dhe 3, Sek. 4 dhe 2) i dyshuari Gani Hazeraj ka dhënë këtë deklaratë: 
· Më 17 mars 2004, pas orës 17:00, ai iu bashkua protestave te Gazermat e Ushtrisë në rrugën Zahir Pajaziti. Protestuesit shkuan në Ben-Af dhe disa prej tyre hodhën gure drejt ndërtesës së Ben-Afit.  Ai shkoi te protestuesit dhe u tha atyre të mos gjuanin me gure.  Ata iu bindën urdhërit të tij.  Më pas, ata shkuan te vendi i quajtur Shadervani në Prizren.  Kur turma mbërriti tek ndërtes e UNMIK-ut, protestuesit sërish filluan të gjuanin me gure.  Më pas, Z. Hazeraj doli para turmës dhe sërish kërkoi që të mos gjuanin me gure.  Ai pretendon se protestuesit kishin ndërmend të digjnin flaumurin e UNMIK-ut të cilin ai dhe një protestues tjetër kishin mbrojtur.
· Më vonë atë ditë, turma shkoi në Hotelin Theranda, ku Z. Hazeraj deklaroi se ai kishte shkuar në katin e dytë, dhe nga një dritare aty kishte vëzhguar protestuesit në shesh.  Ai pastaj deklaroi se i kishte parë teksa i kishin vënë zjarrin ndërtesës Bogosllovija.  

· Më 18 mars 2004, mes orës 13:00 dhe 14:00, ai iu bashkua protestës që po zhvillohej tek Hoteli Theranda.  Ai deklaroi se atij i dhanë “flamurin kombëtar”
.  Ai e mbajti atë deri sa mbërritën tek Banjat Turke.  Më pas turma u nis në drejtim të kampit të KFOR-it, drejt Suharekës.  Turma po shkonte në fshatin serb, Novaka.  Z. Hazeraj pretendon se ai tentoi t’i ndalonte aktet e dhunës.  Ai gjithashtu pretendon se i këshilloi dyqanxhinjtë që të mbyllnin dyqanet e tyre.  Z. Hazeraj deklaroi se kur turma u bë e dhunshme, ai shkoi tek parku afër kishës ortodokse në Shadervan.  Ai vërejti se kisha po digjej.

· Z. Hazeraj deklaroi se askush nuk i kërkoi atij në mënyrë të drejtëpërdrejtë që t’i bashkohej turmës.  Ai deklaroi se nuk e kishte djegur ai kishën ortodokse, se ai e kishte parë Bgosllovijën teksa digjej, dhe se makinat e policisë tashm ishin kthyer përmbys kur i pa ai.   Ai nuk e dinte se kush i udhëhiqte protestat.  Ai e ka mbajtur disa herë flamurin shqiptar gjatë protestave dhe më pas ia ktheu mbrapsht personit të panjohur që ia kishte dhënë.  Ai deklaroi se asnjëherë nuk kishte gjuajtur me gure. 

· Z. Hazeraj identifikoi veten e tij në një fotografi të protestave që iu tregua atij (Dosja I, Sek. 25).

12. Gjatë marrjes në pyetje nga Prokurorja Publike Ndërkombëtare (Dosja III, Sek. 2), i dyshuari Gani Hazeraj ka deklaruar se: 
· Në 17 dhe 18 mars 2004, që prej orës 07:00 isha në treg.  Jam tregtar tekstili.  Rreth orës së drekës, dikush i tha se kishte parë në televizor se në Mitrovicë kishte trazira.  Unë isha në treg deri në orën 3-4 pasdite dhe pastaj u nisa për në shtëpi.  Në Prizren kishin filluar trazirat  Kishta turma njerëzish kudo.  Unë iu bashkova turmës që ndodhej afër ndërtesës së deparatamentit të punësimit dhe prej aty u nisa drejtë Hotelit Theranda.  Afër hotelit kishte policë që përdornin gaz lotsjellës kundër protestuesve. 

· Z. Hazeraj pretendon se ka shkuar në hotel për të marrë qepë për të kundër-vepruar ndaj gazit lotsjellës.  Ai i dha qepë njerëzve të ndikuar nga gazi lotsjellës, përfshirë një gruaje të moshuar serbe.

· Z. Hazeraj ka deklaruar se, me ndihmë të policisë, kishte dërguar një burrë të plagosur në spital.  Personi në fjalë nuk mund të merrte frymë dhe Z. Hazeraj deklaron se ai e ndihmoi atë duke vënë duart e tij në gojën e burrit.  Kur mbërritën në spital, doktorët e pyetën nëse kishte të lënduar të tjerë dhe ai përmendi gruan e moshuar. 

· Pastaj nga spitali kishte shkuar në shtëpi.  Shtëpia e tij ndodhet prapa spitalit. 
· Në 18 mars, aty nga mesdita, Z. Hazeraj shkoi me këmbë nga spitali deri në burimin e Shadervanit. Ai vërejti se dy shtëpi dhe Kisha Ortodokse ishin djegur.  Më pas, Z. Hazeraj piu një kafe.

· Ai pa një turmë dhe e ndoqi atë.  Ata bërtisnin “Shkojmë në fshatin Novaka”.  Ky fshat njihet si fshat i populluar nga serbët.  Njerëzit mbanin një flamur.  Ai e mori flamurin dhe u tha atyre të mos shkonin në fshat me flamur, por në qendër.  Kur njerëzit e shpërfillën këtë udhëzim, Z. Hazeraj qëlloi me shuplakë disa fëmijë.  Tre persona të moshës madhore e kapën atë dhe i thanë, “përse i shtyn fëmijët? Përse po e prish këtë tubim?” Ky incident ndodhi afër kampit gjerman.  Z. Hazeraj deklaron se në këtë moment ai u largua nga turma.  

· Zotit Hazeraj iu tregua deklarata e tij dhënë në polici lirisht dhe vullnetarisht më 8 prill 2004.  Ai deklaroi se i ishte dhënë mundësia ta lexonte, ta korrigjonte dhe më pas ai vuri nënshkrimin.  Ai identifikoi veten në fotografitë që iu treguan atij nga Prokurori Ndërkombëtar.
· Z. Hazeraj u pyet lidhur me incidentet e gjuajtjes me gurë kundër dyqanit Ben-Af.  Ai deklaroi se i kishte thënë turmës që të mos e shkatërronin sepse është e jona.

· Ai u shpreh se nuk ishte udhëheqës i protestave.  Ai deklaroi se u kishte thënë dyqanxhinjve të mbyllnin dyqanet e tyre për t’u mbrojtur.  Veç kësaj, ai deklaroi se nuk e kishte kërcënuar kameramanin, por se i kishte thënë atij të kishte kujdes, pasi turma po vepronte në një mënyrë të papërgjegjshme. 

13. Prokurorja Publike Ndërkombëtare i mbështet konkluzionet e saj në informacionet dhe provat e mbledhura nga policia, si në vijim: 
Deklaratat e dëshmitarëve: 
A)   Hashim Shaqiri

Më 10 maj 2004, dëshmitari/i dyshuari Hashim Shaqiri ka dhënë këtë deklaratë: (Dosja III, Sek. 4)

· Më 17 mars 2004, mes orës 15:00 dhe 16:00, ai ndodhej në punë kur vërejti një grup protestuesish në rrugë që brohoriste “Mitrovica, Motrovica” dhe “kush nuk nuk bashkohet me ne është tradhëtar”.  Ai iu bashkua protesteës pasi edhe të tjerët kishin bërë të njëjtën gjë dhe dyqanet po mbylleshin. 
· Protestuesit ishin nisur drejt lagjes Jalenica, por tek Restoranti Mena, ata u kthyen mbrapsht në Prizren.  Më pas, turma ndaloi para Hotelit Theranda.  Afër ndërtesës së PTK-së, Z. Shaqiri deklaroi se kishte parë një makinë të UNMIK-ut teksa digjej.  Ai gjithashtu vërejti se Kisha Ortodokse kishte marrë zjarr. Mes orës 18:00 dhe 19:00, ai hipi në autobus dhe shkoi në shëpi.  

· Z. Shaqiri deklaroi se më 18 mars 2004, ai ka punuar deri në orën 13:00 – 14:00.  Ai pa një kolonë të gjatë protestuesish që po ecte drejt Jalenicës (Dardani).  Ai u bashkua me turmën.  Tek autolarja Pacarizi, protestuesit u nisën drejt Hotelit Theranda dhe rrugës kaluan ndërtesën Bankkos (UNMIK), Photo Star, dhe ndaluan tek Stacioni Policor Alfa.  Ne brohorisnim “UÇK, UÇK…
 Pastaj, u gjuajtën gure kundër policisë dhe makinat e tyre u kthyen përmbys.  Më pas, turma u nis drejt Stacionit Policor në lagjen Ortakoll.  Ai shkoi në shtëpi rreth orës 17:00.  
· Policia i tregoi Z. Shaqiri një videokasetë dhe fotografi.  Ai u pyet nëse ishte në gjendje të identifikonte ndonjë person që ishte i dhunshëm gjatë protestës.  Ai u përgjigj “jo”, por se mund të identifikonte disa prej organizatorëve të cilët shfaqeshin në fotografitë e bëra afër bazës së KFOR-it.  Ai identifikoi personin që i kishte dhënë flamurin shqiptari në video-kasetë dhe në fotografi.  Sipas tij, ky person ishte udhëheqës pasi ai jepte urdhëra dhe i udhëzonte ku të shkonin.  Ai ka deklaruar se organizatorit e kanë shfrytëzuar duke i thënë se meqë ai mbante flamurin, ai duhej të dilte para turmës sepse protestuesit e tjerë ishin shumë të rinj.  
· Z. Shaqiri nuk i dinte emrat e organizatorve, por ai identifikoi Gani Hazerajn si personin që i kishte dhënë atij flamurin dhe që i jepte udhëzime turmës. 
Më 19 dhjetor 2006, dëshmitari/i dyshuari Hashim Shaqiri ka dhënë këtë deklaratë: (Dosja 2, Sek. 22)

· Për pjesëmarrjen e tij në ngjarjet më 17 dhe 18 mars 2004, ndaj tij u ushtrua një ndjekje penale para Gjykatës dhe mori një dënim me burgim 10 ditë ose gjobë 150 Euro. 
· Z. Shaqiri deklaroi se kishte punuar deri në orën 15.00 apo 16.00.  Protestuesit ishin nisur në drejtim të Mitrovicës dhe brohorisnin “Mitrovica, Mitrovica.  Kush nuk na bashkangjitet është tradhëtar”.  Ai u ndie i detyruar të bashkohej me turmën. 
· Pasi u bashkua me turmën, personi që më parë e kishte identifikuar si një organizator, Gani Hazeraj, i dha atij flamurin “kombëtar”.  Z. Shaqiri doli në fillim të turmës.  Turmi po shkonte në drejtim të Suharekës për në Mitrovicë.  Personi i identifikuar si Gani Hazeraj i tha turmës se duhej të kthehej mbrapsht në Prizren.  Tek restoranti Mena, ata u kthyen mbrapsht.  
· Kur ky grup mbërriti në Prizren, ata u bashkuan me një grup tjetër protestuesish.  Në Ndërtesën Bingo, Z. Shaqiri vërejti makina të UNMIK-ut që ishin përmbysur.  Kur turma iu afrua ndërtesës së Komunës, ai pa turmën duke përmbysur një makinë tjetër të UNMIK-ut.  Protestuesit hidhnin gure drejt Policisë së UNMIK-ut dhe SHPK-së.   Ai gjithashtu vëerejti se turma përmbysi edhe një makinë tjetër tek ndërtesa e PTK-së.  Ai deklaroi se flamurin ia ktheu mbrapsht personit që ia kishte dhënë atij, Gani Hazerajt.  Sipas Z. Shaqiri, në këtë moment turma u bë e dhunshme.
· Z. Shaqiri deklaroi se ishte në gjendje të identifikonte organizatorët nga fotografitë.  Ai identifikoi Gani Hazerajn si udhëheqës.  Ai deklaroi se udhëheqësit e trazirave të 18 marsit ishin të njëjtët sikurse ata të trazirave të 17 marsit.  

· Më 18 mars 2004, mes orës 13:00 dhe 14:00, ai pa përsëri protestues dhe u bashkua me ta.  Protestuesit brohorisnin “UÇK! Mitrovica! Poshtë UNMIK-u!”.  Gjatë kësaj proteste, ai ka mbajtur flamurin shqiptar, por pretendoi se nuk ishte para turmës, por përgjatë saj.  

· Nga vendi i punës së tij, ai ecte me turmën dhe arritën në “shtëpinë e bardhë:, dhe te ndërtesa e PTK-së.  Në Shatervan, turma u takua me grupe të tjera protestuesish.  Në këtë pikë, një pjesë e protestuesve u largua pavarësisht nga përpjekjet e organizatorëve për t’i mbajtur ata atje.  Ai tha se organizatorët ishin të njëjtët persona sikurse një ditë më parë.  Më pas, organizatorët e udhëzuan turmën që të shkonte te burgu i qytetit dhe tek Stacioni Policor Alfa për të protestuar. 

· Rrugës, disa prej protestuesve gjuajtën me gure drejt ndërtesës Bankkos të UNMIK-ut.  Z. Shaqiri pretendoi se nuk i njihte ata.  Protestuesit brohorisnin me sloganin “Kush e lë protestën është tradhtar”.  Teksa po i afroheshin stacionit policor, disa prej protestuesve u bënë të dhunshëm, dhe përmbysën makina të UNMIK-ut.  Ai deklaroi se organizatorët, që kishte identifikuar më parë, i kishin nxitur këto akte të dhunshme.  Z. Shaqiri nuk ishte në gjendje të identifikonte organizatorët që nxitën këto akte të dhunshme, nga fotografitë e bëra afër stacionit të policisë.  
· Z. Shaqiri deklaroi se pasi u largua nga stacioni policor, turma u nis drejt Komandës Rajonale të Policisë dhe hodhi gure drejt dyqanit Ben-Af.  Organizatorët i udhëzuan protestuesit që të mos hidhnin gure drejt dyqanit Ben-Af.  Kur turma mbëriti tek Komanda Rajonale e Policisë, protestuesit gjuajtën me gure drejt oficerëve të policisë dhe drejt ndërtesës së policisë.  Z. Shaqiri u shpreh se nuk i njihte protestuesit e rinj të dhunshëm.  Ata nuk ndodheshin në fotografitë që iu treguan atij.

· Z. Shaqiri nuk u shpreh i gatshëm të dëshmonte lidhur me këto çështje në Gjykatë, pasi kishte frikë nga pasojat, dhe donte të mbetej anonim.

Më 12 korrik 2007, me rastin e marrjes në pyetje nga Prokurorja Publike Ndërkombëtare (Dosja III, Sek. 3) Hashim Shaqiri ka deklaruar se:
· Më 17 mars 2007, Hashim Shaqiri ishte në punë kur mes orës 15:00 dhe 16:00, kur pa protestues që po shkonin në drejtim të Mitrovicës, të cilët brohorisnin “kur nuk bashkohet me ne është tradhtar”.  Ai u ndie i obliguar t’i bashkangjitej turmës.  Fill pasi u bashkua me turmën, turma u kthye mbrapsht dhe shkoi për në Prizren, ku ai vërejti se Bogoslovia, seminari për priftërinjtë serbë dhe Kisha Ortodokse po digjeshin.  Mes orës 18:00 dhe 19:00, ai shkoi në shtëpi me autobus.  
· Më 18 mars 2007, mes orës 13.00 dhe 14.00, teksa ndodhej në punë, ai sërish u bashkua me protestuesit që kaluan aty pranë.  Gjatë kësaj dite, protestuesit hodhën gure dhe thyen sende.  Makina të UNMIK-ut ishin kthyer përmbys.  Ai shkoi në shtëpi rreth orës 17.00.  
· Ai ka deklaruar se nuk i njihte protestuesit.  Ai gjithashtu ka thënë se përveç mbajtjes së flamurit shqiptar herë pas here, ai nuk ka bërë asgjë më datat 17 dhe 18 mars 2007.  

· Pasi Prokuorja Ndërkombëtare i tregoi atij shumë fotografi, ai e pranoi se ishte personi që mbante flamurin para turmës, me grushtin e ngritur, dhe nga pamja duket sikur është duke bërtitur. Në një fotografi, ai identifikoi personin që i kishte dhënë flamurin, por nuk e dinte emrin e tij.

· Ai ka deklaruar se e kishin shtyrë të mbante flamurin, dhe të mbante dorën tjetër lart në ajër, në formë grushti, që duket të jetë një shenjë rezistence.  Edhe pse në disa fotografi ai shihet me gojë të hapur, sikur të jetë duke bërtitur, ai ka deklaruar se në shumë raste ai nuk kishte bërtitur, dhe nuk i kujtohet se çfarë ka bërtitur. 

· Ai ka deklaruar se nuk ishte nevrikosur nga vdekja e fëmijëve shqiptarë të mbytur në Lumin Ibar në Mitrovicë, por ishte ndier i trishtuar. 
· Në lidhje me disa fotografi që iu treguan atij nga Prokurorja Ndërkombëtare, ai deklaroi se nuk e njihte personin me bluzë ngjyrë blue dhe xhaketë si ngjyrë jeshile që shpesh qëndronte prapa apo afër tij.  Policia e ka identifikuar këtë person si Gani Hazeraj, i cili dyshohet të ketë qenë njëri prej udhëheqësve të protestave dhe subject i një hetimi tjetër. 

· Ai nënvizoi se kishte frikë të mos i bashkangjitej turmës kur ishin afër vendit të punës së tij, pasi në atë moment ata po gjuanin me gure dhe po thyenin sende.  Ai tha se protestuesit i detyronin dyqanxhintë të mbyllnin dyqanet, përndryshe ata i gjuanin me gure ata. 
· Ai deklaroi se gjatë protestave asnjëherë nuk kishte brohoritur “Poshtë UNMIK-u!, dhe se vetëm protestuesit e tjerë e kishin bërë këtë. Edhe pse në deklaratën e tij dhënë në polici më 19 dhjetor 2006, ai përdori shprehjen “flamuri kombëtar” duke iu referuar flamurit shqiptar, ai pretendoi se nuk e dinte se çfarë donte të thoshte me shprehjen “flamuri kombëtar”. 
B) Eduard Celina:

12.  Gjatë intervistimit të tij në polici më 6 prill 2004, dëshmitari Eduard Celina (Dosja III, Sek. 7) ka dhënë këtë deklaratë: 

- Ai ka pranuar pjesëmarrjen në protestat e 17 dhe 18 Marsit 2004.  Z. Celina deklaroi se ai ishte pjesë e turmës që kishte gjuajtur SHPK-në me gure.  Më pas, turma u nis drejt Stacionit Alfa dhe filloi të shkatërronte automjete të UNMIK-ut. 
- Pas shikimit të disa fotografive bërë gjatë protestës, ai identifikoi dy prej protestuesve si udhëheqës të protestës.  Megjithatë, ai nuk i dinte emrat e tyre. Njëri prej tyre është identifikuar nga policia si personi me emrin Gani Hazeraj.  
C) Haxhi Muqaj: 
13. Gjatë intervistimit nga policia (Dosja III, Sek. 6) on 7 Prill 2004, dëshmitari/i dyshuari Haxhi Muqaj ka dhënë këtë deklaratë:
- Ai pranoi se kishte marrë pjesë në protestat më 17 dhe 18 mars 2004.  Ai ka identifikuar disa persona të caktuar të cilët kanë kryer vepra penale si gjuajtje me gurë dhe heqja e pronave të UNMIK-ut.  Sipas Muqajt, personat që drejtonin protestën i kishin urdhëruar ata të dëmtonin pronat e UNMIK-ut dhe të sulmonin Policinë e UNMIK-ut. 
- Haxhi Muqaj ka parë fotografi të protestuesve.  Ai identifikoi dy meshkuj të fotografuar para turmës, si personat që “na urdhëruan të dëmtonim pronat dhe të sulmonim Policinë e UNMIK-ut”, dhe “na udhëzuan sit ë vepronim, dhe na thanë të gjuanim me gure…”  Ai nuk i dinte emrat e tyre.  Njëri prej burrave të identifikuar prej tij është Gani Hazeraj.
14.  Gjatë intervistimit nga policia më 8 dhjetor 2006, (Dosja III, Sek. 6), dëshmitari Haxhi Muqaj ka dhënë këtë deklaratë:

- Gjatë intervistës në polici më 7 prill 2004, ai ka identifikuar nga fotografitë, dy udhëheqës në turmën e protestuesve.  Ai tha se njëri prej tyre mbante një flamur shqiptar ndërkohë që bisedonte me tjetrin.  
- Z. Muqaj ka deklaruar se këta dy burra dolën para turmës dhe dhanë urdhër duke bërtitur, “Hajdeni të shkojmë të sulmojmë UNMIK-un,” pra se turma të lëvizte në drejtim të Stacionit Policor të Prizrenit.  Ata, me radhë, mbanin njëri tjetrin mbi supe në mënyrë që t’i drejtoheshin më mirë turmës.   
 D) Besar Kabashi:

15. Gjatë intervistimit nga policia më 10 prill 2004, (Dosja III, Sek. 5), dëshmitari Besar Kabashi ka dhënë këtë deklaratë:

- On 17 and 18 March 2004 Z. Kabashi punonte si operator i kamerës për TV Prizreni. Gjatë këtyre dy ditëve, ai ka punuar me dy gazetarë, Arjeta Zogajn dhe Artan Ukajn.  

- Më 18 mars 2004, Z. Kabashi po xhironte protestat diku pas orës 12:00.  Ai filloi të xhironte tek gazermat e KFOR-it.  Ai ka deklaruar se një person, të cilin e ka identifikuar më vonë në një fotografi, e ndaloi atë të filmonte. Personi në fjalë e pyeti atë se për kë po filmonte.  Dhe më pas tha, “Fute brenda kamerën përndryshe do ta thyej, dhe në rast se më del ndonjë problem, do kem punë me ty.”

- Në kohën e intervistimit, dëshmitari ishte ende tepër i frikësuar.  Ai nuk donte që në deklaratën me shkrim dhënë policisë të shënohej fakti se ai kishte mundur identifikonte personin që e kishte kërcënuar atë.   Gjithsesi, ai e tregoi në fotografi se cili burrë e kishte kërcënuar atë.  Pas kësaj, Z. Kabashi vuri nënshkrimin e tij në fotografi.

PROPOZIM PËR GJYKIM
(NË PAJTIM ME NENIN 305(1)(6) KPPPK)
Prokurori Publik Ndërkombëtar propozon që për këtë rast të caktohet shqyrtimi kryesor i cili duhet të mbahet në Gjykatën e Qarkut të Prizrenit. 
REKOMANDIM LIDHUR ME PROVAT DHE DËSHMITARËT
(NË PAJTIM ME NENIN 305(1)(7) KPPPK)
Prokurorja Publike Ndërkombëtare propozon që për këtë rast të caktohet shqyrtimi kryesor dhe të mbahet pranë Gjykatës së Qarkut të Prizrenit, dhe
1. të ftohen të marrin pjesë personat në vijim:

Prokurorja Publike Ndërkombëtare për Rajonin e Prizrenit
I akuzuari, Gani Hazeraj, nga fshati Ternje/Trnje, Komuna e Suharekes/Suva Reka
Avokati Mbrojtës i të akuzuarit
Këta oficerë të policisë:

1. Rasim Nishori, SHPK # 4274

2. Zenel Krasniqi, SHPK #2146
3. Bashim Buzhala, SHPK # 6122
4. Shyqeri Hajdari  SHPK # 1658
5. Flutura Duraku SHPK # 0038 
Dhe gjithashtu dëshmitarët më poshtë:

1. Eduar Celina – Rr. Ardian Zurnaxhiu Nr. 32, Prizren 
2. Haxhi Muqaj – Fshati Korish/Korisa, Prizren
3. Besar Kabashi- Fshati Korish/Korisa, Prizren

4. Hashim Shaqiri – 
5. Ramadan Elezkurtja - Zhur
2. që gjykata të lexojë dhe të konsiderojë shkresat në vijim:

	
	Nr. i Dosjes dhe Nr. i Sek.t

	A. Përmbledhje e rastit të Gani Hazeraj # 2004-GI-56 NjHR #1646, e oficierit të policisë ndërkombëtare (OPN) Claude TODD (CP 12671), e padatuar. 
B. Raporti i Incidentit i OPN Claude TODD (CP 12671) i datës 16 prill 2004.
C. Raport i OPN  Claude Todd (CP 12671) i datës, 6, 7, 8 dhe 10 prill dhe 10 maj 2004
D. Raport i oficerit të policisë Zenel Krasniqi (SHPK # 2146) i datës, 8 prill 2004.
E. Deklarata e të dyshuarit Gani HAZERAJ e datës, 8 Prill 2004.

F. Proçesverbal i seancës hetimore për dëgjimin e të dyshuarit Gani HAZERAJ i datës, 19 Maj 2008.

G. Deklaratë e dëshmitarit Hashim SHAQIRI e datës, 10 Maj 2004.
H. Deklaratë e dëshmitarit Hashim SHAQIRI e datës, 19 dhjetor 2006.
I. Proçesverbal i seancës hetimore për dëgjimin e dëshmitarit/të dyshuarit, Hashim SHAQIRI, i datës, 12 korrik 2007.

J.    Raport i oficerit të policisë Rasim NISHORI (SHPK # 4274) i datës, 10 Maj 2004.
K. Deklaratë e dëshmitarit Eduard Celina e datës, 6 prill 2004 dhe një fotokopje e fotografisë së protestave ku ai identifikon dy persona si udhëheqësit e protesave (njëri prej të cilëve është Hashim SHAQIRI)
L. Deklaratë e dëshmitarit Haxhi Muqaj e datës, 7 prill 2004 dhe  fotokopje të fotografive bërë gjatë protestave ku ai identifikon dy persona si udhëheqësit e protesave (Gani Hazeraj dhe Hashim Shaqiri).

M. Deklaratë e dëshmitarit Haxhi MUQAJ e datës, 8 dhjetor 2006.

N. Fotografi të protestave të datës 18 mars 2004 në të cilat shfaqet Gani HAZERAJ. 
O. Raport i oficerit të policisë Enver SEJFULLAHU (SHPK # 3192) i datës, 24 janar 2007. 

P. Raport i oficerit të policisë Shyqri HADJARI (SHPK # 1658), i datës, 05/11/04.

Q. Raport i oficerit të policisë Shyqri HADJARI (SHPK # 1658), i datës 14 dhjetor 2006.

R. Raport i oficerit të policisër Enver SEJFULLAHU (SHPK # 3192) i datës, 19 janar 2007.

S. Raport i oficeres së policisë Flutura DURAKU (SHPK # 0038), i datës 8 dhjetor 2006.

T. Deklaratë e dëshmitarit Ramadan ELEZKURTJA e datës 14.06.07, inçizuar nga policia. 
U. Deklaratë e dëshmitarit Karanfil KRASNIQI e datës 14.06.07.
V. Recorded police Deklaratë e dëshmitarit Muhamed QOQA e datës 14.06.07, inçizuar nga policia. 
W. Fotografi dhe Fatura për dëmet e shkaktuara në Ndërtesën Bankkos të UNMIK-ut nga protestuesit gjatë trazirave në mars 2004.  

X. Listë e makinave të UNMIK-ut, të dëmtuara dhe të shkatërruara nga protestuesit gjatë trazirave në mars 2004.  

	Dosja 2, Sek. 1
Dosja 2, Sek. 2
Dosja 2, Sek. 3
Dosja 2, Sek. 3
Dosja 2, Sek. 4

Dosja 3, Sek. 2

Dosja 2, Sek. 4
Dosja 2, Sek. 22
Dosja 3, Sek. 3

Dosja 1, Sek. 22
Dosja 2, Sek. 8

Dosja 2, Sek. 9

Dosja 3, Sek. 6

Dosja 2, Sek. 11

Dosja 2, Sek. 13
Dosja 1, Sek. 22
Dosja 2, Sek. 19
Dosja 2, Sek. 20
Dosja 2, Sek. 21
Dosja 2 , Sek. 28

Dosja 2, Sek. 28

Dosja 2, Sek. 28

Dosja 2, Sek. 29
Dosja 2, Sek. 30


REKOMANDIMI LIDHUR ME PARABURGIMIN
(NË PAJTIM ME NENIN 305(2) DHE 306 (5) KPPPK)
Gjykata e Qarkut të Prizrenit ka caktuar masën e Arrestit Shtëpiak kundër Z. Hazeraj nën këto kushte:
1. I pandehuri nuk ka të drejtë të largohet nga vendbanimi i tij pa pëlqim paraprak me shkrim nga Gjykata. 

2. Ai është detyruar t’i dorëzonte SHPK-së në Prizren të gjitha dokumentet e tij të udhëtimit. 
Respektimi i këtyre kushteve të Arrestit Shtëpiak do të mbikqyret nga policia e cila do ta njoftojë Gjykatën pa vonesë në lidhje me ndonjë shkelje të kësaj mase.  Në rast se bëhet shkelje, Gjykata do të urdhërojë Masën e Paraburgimit. Urdhëri për Arrest Shtëpiak është lëshuar më datë 6 qershor 2008 dhe i mbaron afati më 6 gusht 2008. 

Rrjedhimisht, Prokurorja Ndërkombëtare kërkon mbetjen në fuqi të të njëjta kushteve në mënyrë që të sigurohet prania e Z. Hazeraj gjatë gjykimit.  

Paraqitur me respekt,
Roberta M. Baldini
Prokurorja Publike Ndërkombëtare 
� Z. Hazeraj i referohet flamurit shqiptar. 

